
সুন্দর রাজার কন্যা বিয়া করাইব।

জলটুঙ্গী ঘর এক বানাইয়া দিব॥

শতেক দাসী দিব তোমার সঙ্গতি করিয়া।

সুখেতে রাজত্বি কর এইখানে থাকিয়া॥

এক দুঃখ অন্ধ নয়ান দিতে না পারিব।

রাজত্তি সুখ যত জুখ্যা মাপ্যা দিব॥”



“শুন শুন আগো রাজা আরে কহি যে তোমারে।

তোমার মত সুহৃদ্ নাই মোর এ ভব সংসারে॥

তোমার কাছে থাক্যা রাজাগো পাইলাম বড় সুখ।

কেবল না দেখিলাম রাজা তোমার হাসি মুখ॥

আর জন্মের বাপ ছিলা গো মাও ছিলা রাণী।

গুণের যতেক কথা কি কব বাখানি॥

কারে বা করিব দোষী কপাল মোর দোষী।

কপালের দোষে আমি হইলাম বনবাসী॥

কি করিব রাজ রাজত্বে হইলাম উদাসী।

ঘরে থাকতে না দেয় মন আমার পাগল করা বাঁশী॥

আমার হাতের বাঁশী রাজা আমার হইল বৈরী।

কি করিব মনের বাঁশী ছাইড়া গেলে মরি॥

বাঁশী আমার জীবন মরণ বাঁশী আমার প্রাণ।

মরণ জিওন ধরম করম ঐনা বাঁশীর গান॥

আমি কি করিব ভালা তুমি কি করিবা।

সুখ না থাকিলে রাজা কিবা মতে দিবা॥

চন্দন নহেত রাজা বাটিয়া দিবে ভালে।

অঙ্গের বসন নয়ত রাজা জইড়া[১] দিবে শালে[২]॥







	↑ জইড়া=জড়াইয়া।

	↑ C.f. মণি নও মাণিক নও হার করি গলায় পরি, ফুল নও যে কেশের করি বেশ।”—লোচন দাস।

		 এই পাতা শেষ সম্পাদিত হয়েছে ১৬:৫৬টার সময়, ৭ জুলাই ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

